
OSNOVNE KOMPONENTE USPJESNOG VOPSTVA U SPORTU

UvOoD

U vezi sa pojmovima voda i vodstvo susrecu se brojne teminoloske nedoumice,
kao Sto su rukovodilac i rukovodenje, a sve ¢eS¢e i termine lider i liderstvo. Ne tako
davno bila je ustaljena upotreba termina rukovodilac umjesto voda, odnosno rukovode-
nje umjesto vodstvo. Poneko pomodno umjesto nasih termina upotrebljava termine po-
tekle s anglosaksonskog govornog podrucja: lider umjesto rukovodilac (voda), odnosno
liderstvo umjesto rukovodenje (vodstvo). U nasoj psihologkoj literaturi (Rot, Cokorilo,
Bojanovi¢ i dr.) razjaSnjena je distinkcija izmedu ovih pojedinih termina. Termin voda
oznacava pojedinca koji zauzima poseban poloZzaj i ima posebnu ulogu u grupi $to mu
omogucava poseban uticaj na ostale ¢lanove. Termin rukovodenje oznacava i osnovne
aktivnosti vode i osnovne funkcije koje rukovodenje ima i koje su vazne za odrzavanje
i funkcionisanje grupe, kao i ostvarivanje njenih ciljeva.

Vodstvo se najcesce definiSe kao proces u kojem pojedinac utice na grupu u
svrhu postizanja zajednickog cilja. Kljucne rijeci definicije su: proces, uticaj, grupa,
cilj. Kao proces vodstvo podrazumijeva da ono nije samo obiljezje vode, nego je to
transakcijski dogadaj koji se uspostavlja izmedu vode i njegovih sljedbenika — voda
utice na sljedbenike i pod njihovim je uticajem. Kao uticaj vodstvo je povezano s time
kako voda djeluje na sljedbenike. Bez uticaja vodstvo sustinski i ne moZe postojati.
Grupa je mjesto gdje se odvija vodstvo. Ono dakle, ukljucuje uticaj na skup pojedinaca
koji imaju zajednicki cilj (mala radna grupa ili velika radna grupa koja obuhvata ¢itavu
organizaciju. Kao usmjerenost na ciljeve vodstvo podrazumijeva usmjeravanje grupe
pojedinaca prema postizanju nekog zadatka ili svrhe. Dakle, vode usmjeravaju svoju
energiju prema pojedincima koji zajednicki nastoje nesto posti¢i (up. Northaus, 2010:
341). Analiza definicije pokazuje da je fenomen vodstva prevashodno meduljudski
interakcijski proces koji ima viSedimenzionalan karakter i da ga vecina savremenih
teoretiCara na taj nacin shvata i proucava. U tom smjeru je fokusirana paznju u osvje-
tljavanju ove vazne problematike u savremenom sportu.

2. METOD

U ovom radu primarno je kori§¢en deskriptivni, analiticko-sinteticki metod, koji
je omogucio kriticku analizu fenomena vodstva u sportskoj grupi i razlicite pristupe u
njegovom proucavanju. U vezi s tim vodstvo je opservirano kao vazan viSedimenzio-
nalno uslovljen interaktivni proces u sportskoj grupi. Pored proucavanja i analize re-
prezentativnih nau¢nih i stru¢nih radova iz ove oblasti, koriS¢eno je iskustvo (bilo vode
bilo sljedbenika) iz prakse vodstva u sportskim, politickim i Skolskim uslovima.

3. REZULTATI

3. 1. Razli¢iti pristupi u prou¢avanju vodstva

Vodstvo predstavlja znacajan faktor strukture i dinamike svake sportske grupe.
U najSirem smislu moZe se posmatrati kao proces djelovanja koji uti¢e na pojedince i
grupe u ostvarivanju postavljenih ciljeva. Ovako odredeno vodstvo sadrzi u sebi neko-
liko bitnih elemenata kao Sto su usmjeravanje grupe, davanje informacija, odlucivanje,
izgradivanje medusobnih odnosa, motivisanje i sl. Voda je onaj koji zna u kom pravcu
ide grupa. On odreduje strategije kako da se ostvari cilj. Nije to samo vizija cilja, nego
1 svakodnevna konceptualizacija i motivacija da se vizija pretvori u realnost, da se kroz
pojedinacni uspjeh ostvari uspjeh kompletnog tima.

Psiholozi su pokusali otkriti ove vjestine vodstva u nadi da predvide 1 izaberu
one koji mogu postati kvalitetne vode. Pored ostalog, istrazivani su i pojedini faktori
koji su zasluzni za uspjesno vodstvo, kao $to su, na primjer, faktori okruzenja.

Postoje veoma razli¢ita shvatanja vodstva koja su nastala u brojnim naukama sa
veoma razli¢itim polaziSnim stanoviStima. Baveéi se tom problematikom, Stogdil
(1974) je sve teorije vodstva podijelio u Sest velikih grupacija:

1) teorije o osobinama vode,

2) situacione teorije,

3) teorije koje naglasavaju znacaj licnosti vode i situacionih faktora,

4) teorije interakcije (oCekivanja),

5) teorije razmjene i

6) teorije humanisticke.

Vajnberg 1 Guld (1999) su obradili ¢etiri modaliteta istrazivanju vodstva u sportu:

1) karakterni,

2) bihejvioristicki,

3) interakcijski i

4) viSedimenzionalni.

Stogdil je u dva svoja rada (1948. i 1974) dao solidan pregled istrazivacih rado-
va koji tretiraju ulogu osobina li¢nosti u vodstvu.

U prvom radu je analizirao vise od 124 istrazivanja osobina vode koja su prove-
dena izmedu 1904. i 1947. Godine. Utvrdio je da se prosjecan pojedinac u ulozi vode
razlikuje od prosjecnog ¢lana grupe u sljede¢im osobinama: inteligencija, pripravnost,
uvid, odgovornost, inicijativa, istrajnost, samopouzdanje i druStvenost. Rezultati anali-
ze su pokazali da pojedinac ne postaje voda samo zato §to posjeduje odredene osobine,
nego zato $to osobine koje posjeduje moraju biti vazne u situaciji u kojoj voda djeluje.

U drugom radu Stogdil je analizirao 163 istrazivanja koja su provedena izmedu
1948. 1 1970. godine. Ovaj rad u odnosu na prvi je uravnotezeniji u opisu uloge osobi-
na u vodstvu. Dok je u prvom radu podrazumijevao da je vodstvo najvise odredeno si-
tuacijskim faktorima, a ne faktorima li¢nosti, u drugom radu je zakljucio da su i faktori
liénosti i situacije determinante vodstva.

Men (1959) je proveo sli¢no istrazivanje u kojem je proucio vise od 1 400 poda-
taka o licnosti 1 vodstvu u malim grupama. Stavio je manji naglasak na to kako situacij-
ski faktori uti€u na vodstvo. Zakljucio je da se osobine licnosti mogu primjenjivati

kako bi se vode razlikovale od osoba koje nisu vode. Te osobine su: inteligencija, mu-
zevnost, prilagodljivost, dominantnost, ekstravertiranost, konzervatizam.

Ogilvi i Tutko (1966. 1 1970) su utvrdili, istina bez dovoljno dokumentovanih
dokaza, da u profilu tipi¢nog trenera postoje sljedece osobine: odlucan, autoritativan,
sposoban da podnese pritisak oboZavalaca i medija, emocionalno zreo, nezavisan u
svom miSljenju i realan kad se radi o buduénosti.

Lord, Di Vader i Eliger (1986) na bazi pregleda 27 studija ustanovili da je poja-
va vodstva ¢vrsto povezana sa tri centralne osobine: inteligencija, tipicna muzevnost
(agresivnost, odluc¢anost) i dominantnost. Do ovih rezultata su dosli koriste¢i savrSenije
metode (metaanalizu) i ¢vrsto su zastupali stanoviste da se osobine li¢nosti mogu siste-
matski upotrebljavati u razlikovanju voda i osoba koje to nisu u razli¢itim situacijama.

Kirkpatrik i Lok (1991) su na temelju kvalitativne sinteze ranijih istraZivanja za-
kljucili da vode nisu poput ostalih ljudi i da se od njih razlikuju u Sest osobina: inicija-
tiva, motivacija, posStenje, pouzdanje, kognitivne sposobnosti i znanje o zadatku.

3.2. Osnovne komponente uspjesnog vodstva u sportu

Na osnovu sumiranja razli¢itih pristupa u proucavanju vodstva u sportu mozemo
zakljuciti da nijedan od njih ponaosob nije najbolji, ali poznavanje dobrih strana i ne-
dostataka pojedinih pristupa omogucava da bolje razumijemo i prihvatimo ono §to vod-
stvo ¢ini uspje$nim.

Vajnberg 1 Guld (1999) izdvajaju i objasnjavaju Cetiri najvaznije komponente
vodstva koje u skladu sa interakcijskim modelom pokazuju da se ponaSanje najbolje ra-
zumije kao interakcija izmedu li¢nih i situacionih faktora. Te komponente su prikazane
na slici 1.

Slika 1. Komponente uspjesnog vodstva u sportu (prema Martenesu, 1987)

KVALITET
VODE

STILOVI

EFIKASNO VODSTVA
VOBSTVO

SITUACIONI
FAKTORI

KVALITET
SLJEDBENIKA

1. Kvalitet vode. Bez obzira na to $to ne postoji jedan odreden niz sustinskih
liénih karakteristika koje omogucuju da osoba postane voda, uspjesne vode imaju
mnogo zajednickih kvaliteta. Tako je Bil Parsels, uspjesni fudbalski trener, u knjizi
Pronaci put do pobjede (1995) izlozio u nekoliko tacaka svoje stanoviste o kljucu
uspjesnog vodstva:

e [ntegritet. Filozofija vode mora biti veoma upecatljiva i utemeljena na nje-

govim osnovnim vrijednostima.

e Fleksibilnost. Tradicije su stvorene da bi se rusile. Ukoliko nesto radite sa-
mo zbog toga Sto se to oduvijek tako radilo, mozda propustate Sansu da ne-
§to uradite mnogo bolje.

e Lojalnost. Prvi zadatak vodstva je da unaprijedi i insistira na kolektivnoj lo-
jalnosti (timski rad).

e Povjerenje. Dajte trenerima i igra¢ima odgovorne zadatke i zaduZenja kao i
moguénost da sami donose odluke i podrzite ih u njihovim naporima da ih
izvrse.

e (Odgovornost. Ne gradi se odgovorna organizacija bez vode koji preuzima
punu odgovornost.

e [skrenost. Kad Saljete neku poruku, nije dovoljno samo da budete iskreni.
Prijem poruke ¢e zavisiti i od onoga ko je prima i §ta je on voljan da prihvati
tog trenutka.

e Spremnost. Dobro pripremljen plan vode je onaj koji obuhvata i najsitniji
detalj, pa cak i one koji ne izgleda da ¢e se desiti ili koji im se ne svidaju.

e [znalaZenje snage. Na osnovnom nivou nalaZenje snage predstavlja neku
vrstu fleksibilnosti, odbijanja da se odustane ili preda Cak i kada sve izgleda
neizvodljivo.

e Samodisciplina. Uvijek postoji nacin da se takmici, ¢ak i protiv superiornijih
snaga, ali to zahtijeva strogo proracunati plan.

e Strpljenje. Strpljenje je najrjede i istovremeno najznacajnije, pogotovo onda
kada organizacija funkcionise loSe.

Kao dopunu Parselsovim suStinskim karakteristikama uspjesnog vode, drugi
istrazivaci su identifikovali jo§ neke atribute, kao $to su: inteligencija, optimizam, su-
Stinska motivacija i razumijevanje. Treba naglasiti da su ovo neophodni i zahtijevani
kvaliteti da bi neko postao voda, ali ipak nisu dovoljni, odnosno, posjedovanje svih
ovih kvaliteta ne garantuje da ¢e neko biti dobar voda. Spomenuti kvaliteti ¢e biti neop-
hodni u vecoj ili manjoj mjeri u zavisnosti od onoga §ta ¢lanovi grupe preferiraju i od
specifi¢nosti situacije.

2. Stilovi vodstva. U literaturi se naj¢es¢e spominju demokratski i autokratski
stil vodstva u sportu. Treneri koji njeguju demokratski stil treniranja su tipicno sportski
orijentisani, kooperativni su i dopustaju sportistima da ucestvuju u donosenju odluka
koje se ticu ciljeva grupe, metoda, taktike 1 strategije igre. Nasuprot njima, autokratski
treneri su orijentisani na pobjedu, strogo odredeni i usmjereni ka osnovnom zadatku,
obi¢no donose nezavisne odluke, pri tom naglasavaju sopstveni autoritet i ne uvazavaju
sugestije sportista. UspjeSan trener ne bi smio biti strogo usmjeren ni ka jednom od ova

dva pravca. Bilo bi pozeljno da u sebi integriSe oba stila i pokaze fleksibilnost u trena-
Zznom procesu. 1zazov okolnosti odreduje koji je stil najbolji. Kao §to smo ve¢ kazali,
odgovarajuci stil treniranja uglavnom zavisi od situacionih faktora i karakteristika ¢la-
nova grupe.

3) Situacioni faktori. Dobar voda mora da osjeti odredenu situaciju kao i
okruzenje u kome se nalazi. Martins i sar. (1987) navode nekoliko situacionih faktora
koji su relevantni za planiranje i uspje$no vodstvo u sportu:

e sportisti timskog sporta obi¢no viSe vole autokratske vode nego Sto to vole

sportisti u individualnom sportu;
e sportisti interaktivnog tima (kosarka) vise vole vode koji daju zadatke nego
Sto to vole sportisti koaktivnog tima (kuglanje);

e kako brojnost tima raste, postaje sve teze da se uspjesno koristi demokratski
stil vodstva;
kada ima malo vremena na raspolaganju, bolji je voda koji daje zadatke;
grupa koja ima ustaljenu tradiciju stila vodenja imace poteskoc¢a u prilagoda-
vanju drugom stilu vodstva.

4. Kvalitet sljedbenika (¢lanova grupe). Karakteristike sljedbenika su veoma
znacajne u odredivanju uspjesnosti vode tima. Potreba za mijeSanjem stila vode i uce-
snika ukazuje na vaznost interakcijskih procesa za uspjes$no vodstvo. Pokazano je veé
da stariji 1 iskusniji sportisti obi¢no preferiraju autokratski trenerski stil, dok su zene-
sportisti uglavnom naklonjenije demokrati¢nijem stilu vodenja ekipe. Ovamo spadaju
jos neke posebne karakteristike (iskustvo, zrelost, nacionalnost, sposobnosti, li¢nost...),
o ¢emu smo takode govorili na prethodnim stranicama.

DISKUSIJA

Preglednom analizom i sistematizacijom najvaznijih modela i empirijskih istra-
Zivanja u proucavanju vodstva u razli¢itim organizacionim oblicima, moguce je zaklju-
¢iti da u najvecem broju slucajeva kao najvazniji faktori se posmatraju brojne osobine i
obiljezja licnosti, s jedne strane te razliciti situacioni faktori, s druge strane. Pojedini od
ovih faktora se ¢esto neopravdano prenaglasavaju. Najdugovjecniji i najtipicniji je slu-
¢aj sa karakternim modelom koji polazi od teze da se uspjesne vode radaju, tj. imaju
odredene karakteristike licnosti koje im omogucavaju da budu uspjesne vode bez obzi-
ra na situaciju koja vlada u odredenoj sportskoj ili bilo kojoj drugoj grupi.

Za praksu vodstva u sportu afirmisane su Cetiri dominantne komponente (kvali-
tet vode, situacioni faktori, kvalitet sljedbenika i stil vodstva) koje u medusobnoj inter-
akciji obezbjeduju njegovu efikasnost. Najvazniji kvaliteti vode su integritet, fleksibil-
nost, odgovornost, samodisciplina i strpljenje. Njih treba posmatrati u kontekstu demo-
kratskog i autokratskog stila vodstva. Situacioni faktori i faktori okruzenja (vrsta spor-
ta, brojnost tima, interaktivnost tima...) namecu vaznost pojedinih osobina li¢nosti i iz-
bor stila vodstva. Na kraju, kvalitet ¢lanova grupe umnogome determinisSe uspjesnost
vode. Potreba za mijeSanjem stila vode i ucesnika potvrdila je vaznost interakcijskih
procesa za uspjesno vodstvo.

Iskustvene su i nau¢ne Cinjenice da treneri koji su dobri stru¢njaci i pedagozi
(demokratski se ponaSanju, podrzavaju i uvazavaju sportiste, umiju napraviti pozeljnu
interakciju i komunikaciju u svakoj situaciji), uspijevaju stvoriti timove koji posjeduju
vecu povezanost i jedinstvo, §to im omogucava da postizu vece rezultate. Za buduca is-
trazivanja uspjesnog vodstva u sportu bilo bi neophodno nase analitiCko-sinteticke i
heuristicke rezultate potkrijepiti empirijskim istraZivanjima u praksi vodstva u razlici-
tim sportovima, na razli¢itim uzrasnim nivoima i nivoima takmicenja.

THE BASIC COMPONENTS OF SUCCESSFUL LEADERSHIP IN SPORT

Leadership is the most important factor of the structure and dynamics of each
organised group. In the broadest sense of the word it is studied as an interactive
process which affects individuals and groups in terms of implementation of the set
goals. Leadership affects orientation of a group, exchange of information, decision
making, establishment of interpersonal relations, people’s motivation, etc. One should
make a difference between a leader and a manager who is primarily in charge of
planning, organisation, budget, assistant personnel etc. Even though leaders some-
times have the same obligations, leadership involves the skill of vision embodiment and
not only a specific style of behaviour. Methods: It is primarily used descriptive, analy-
tical and synthetic methods by which we critically anlizirali phenomenon of leadership
in the sports group and different approaches in his study. In connection with this
leadership was observed as an important multidimensional conditioned interactive
process in the sports group. Results: Summative results of different approaches to
analysis of leadership in sport have shown that no single approach can be labelled as
the best one however, understanding advantages of each one of them enables us to
understand better the thing that makes leadership successful. The most important
proven factors of efficient leadership are leader’s quality, followers’ quality, situatio-
nal factor and leadership style. Discussion: The most important quality leaders have
proven integrity, flexibility, responsibility, self-discipline and patience. They should be
viewed in the context of democratic and autocratic style of leadership. Situational and
environmental factors (type of sport, the number of teams, team interactivity ...)
determine the importance of certain personality traits and leadership style choice.
Finally, the quality of group members largely determines the success of a leader. The
need for blending style leaders and participants highlighted the importance of the
interaction processes for successful leadership.

